
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Ӧткымын велӧдан предмет пыдісянь велӧдӧмӧн медшӧр ӧтувъя да шӧр ӧтувъя тӧдӧмлунъяс босьтӧм либӧ профиль серти велӧдчӧм вылӧ канму да муниципальнӧй велӧдан организацияясӧ примитігӧн либӧ вуджӧдігӧн случайяс да индивидуальнӧя бӧрйӧмсӧ котыртан пӧрадок урчитӧм йылысь положение вынсьӧдӧм йылысь 
Коми Республикаса Веськӧдлан котыр шуис:

1. Вынсьӧдны ӧткымын велӧдан предмет пыдісянь велӧдӧмӧн медшӧр ӧтувъя да шӧр ӧтувъя тӧдӧмлунъяс босьтӧм либӧ профиль серти велӧдчӧм вылӧ канму да муниципальнӧй велӧдан организацияясӧ примитігӧн либӧ вуджӧдігӧн случайяс да индивидуальнӧя бӧрйӧмсӧ котыртан пӧрадок урчитӧм йылысь положение содтӧд серти.

2. Тайӧ шуӧм збыльмӧдӧм бӧрся видзӧдны Коми Республикаса йӧзӧс велӧдан министерстволы.

3. Тайӧ шуӧмыс вынсялӧ дас лун кольӧм мысти сійӧс официальнӧя йӧзӧдӧм бӧрын.
Коми Республикаса Юралысьлысь

могъяс недыр олӧмӧ пӧртысь

Сыктывкар

2014 вося косму тӧлысь 4 лун
137 №
ВЫНСЬӦДӦМА
Коми Республикаса Веськӧдлан котырлӧн 

2014 во косму тӧлысь 4 лунся 137 №-а шуӧмӧн

(содтӧд)
Ӧткымын велӧдан предмет пыдісянь велӧдӧмӧн медшӧр ӧтувъя да 

шӧр ӧтувъя тӧдӧмлунъяс босьтӧм либӧ профиль серти велӧдчӧм вылӧ канму да муниципальнӧй велӧдан организацияясӧ примитігӧн либӧ вуджӧдігӧн случайяс да индивидуальнӧя бӧрйӧмсӧ котыртан пӧрадок урчитӧм йылысь ПОЛОЖЕНИЕ
1. Тайӧ Положениеыс урчитӧ ӧткымын велӧдан предмет пыдісянь велӧдӧмӧн медшӧр ӧтувъя да шӧр ӧтувъя тӧдӧмлунъяс босьтӧм либӧ профиль серти велӧдчӧм вылӧ канму да муниципальнӧй велӧдан организацияясӧ (водзӧ – велӧдан организацияяс) примитігӧн либӧ вуджӧдігӧн случайяс да индивидуальнӧя бӧрйӧмсӧ котыртан пӧрадок (водзӧ – индивидуальнӧя бӧрйӧм).

2. Индивидуальнӧя бӧрйӧмсӧ котыртӧны сэк, кор велӧдӧм котыртӧмын эм (лӧсьӧдӧма) класс (классъяс) ӧткымын велӧдан предмет пыдісянь велӧдӧмӧн  да (либӧ) профиль серти велӧдан класс (классъяс).

3. Индивидуальнӧя бӧръян кадколастъяссӧ, этапъяссӧ да нуӧдан формаяссӧ, велӧдан предметъяссӧ, мыйяс серти котыртӧны пыдісянь либӧ профиль серти велӧдӧмсӧ, сы лыдын шыӧдчӧм сетан кадколастъяссӧ, кадсӧ, местасӧ да индивидуальнӧя бӧръян процедураяссӧ, урчитӧны велӧдан организацияса локальнӧй нормативнӧй актӧн да йӧзӧдӧны “Ӧтуввез” юӧр сетан да телекоммуникация везйын велӧдан организациялӧн официальнӧй сайт вылын найӧс вынсьӧдан лунсянь 3 уджалан лун чӧжӧн.

4.  Индивидуальнӧя бӧрйӧны велӧдчысьяслӧн бать-мамлӧн (оланпас серти петкӧдлысьяслӧн)  асланыс шыӧдчӧм серти (произвольнӧя), кутшӧмӧс сетӧны велӧдан организацияса юрнуӧдысьлӧн ним вылӧ татшӧм документъяс пуктӧмӧн:
1) батьӧс либӧ мамӧс эскӧдысь документ (сэк, кор гражданин нимсянь  уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд петкӧдлыссьӧ документ, мый эскӧдӧ петкӧдлысьӧс, да документ, мый вынсьӧдӧ лӧсялана уджмогъяссӧ);
2) кага чужӧм йылысь эскӧдангижӧд (14 арӧсӧдз велӧдчысьяслы);

3)  паспорт (14 арӧсӧдз велӧдчысьяслы);

4) тайӧ вося велӧдчӧмысь велӧдчысьяслӧн велӧдчан ведомосьт копия,  кутшӧмӧс эскӧдӧма велӧдан организацияӧн урчитан пӧрадок серти (либӧ  медшӧр ӧтувъя велӧдӧм йылысь аттестат да медшӧр ӧтувъя велӧдан уджтасъяс серти канму кывкӧрталан аттестация бӧртасъяс вынсьӧдӧм йылысь кывкӧрталана канму аттестация нуӧдӧм вылӧ Коми Республикаса канмусянь экзаменуйтан комиссияса помшуӧмысь выписка).

5. Сэк, кор сетӧны тайӧ Положениеса 4 пунктын индӧм документъяслысь подлинникъяс, сетӧм документ подлинникъяслысь копияяссӧ вӧчӧ да эскӧдӧ велӧдан организация урчитан пӧрадок серти, документ подлинникъяссӧ бӧр бергӧдӧны батьлы либӧ мамлы (оланпас серти петкӧдлысьлы) веськыда приём вылын документъяс сетан лунӧ. Документъяссӧ пасйӧ велӧдан организация найӧс сетан лунӧ.

Велӧдан организацияын веськыда приём вылын шыӧдчӧм да документъяс сетан лунӧ сетӧны батьлы либӧ мамлы (оланпас серти петкӧдлысьлы), коді сетіс шыӧдчӧм да документъяс, найӧс примитӧм йылысь расписка налысь лыддьӧг, кадпас да босьтан кад индӧмӧн.

Сэк, кор тайӧ Положениеса 4 пунктын индӧм документъяссӧ ыстӧны пошта пыр ыстӧмӧн, документ подлинникъяссӧ оз мӧдӧдны, пуктӧм документ копияяслысь стӧчлунсӧ эскӧдӧны да шыӧдчӧмын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадок серти. Велӧдан организацияӧ документъяс сетан лунӧн лыддьыссьӧ велӧдан организацияын найӧс пасъян лун. Велӧдан организация пасйӧ индӧм документъяссӧ  велӧдан организацияӧ налӧн воан лунӧ.

6. Сэк, кор тайӧ Положениеса 4 пунктын индӧм шыӧдчӧмсӧ да документъяссӧ ыстӧны велӧдан организацияса инпасӧ пошта связь организация пыр, корреспонденция вайысь мукӧд организация пыр, либӧ ыстӧны шыӧдчӧмсӧ да документъяссӧ электроннӧя, велӧдан организация мӧдӧдӧ лӧсялӧмӧн батьлы либӧ мамлы (оланпас серти петкӧдлысьлы) расписка документъяслысь лыддьӧг да найӧс примитан кадпас индӧмӧн  шыӧдчӧмын индӧм инпас серти пошта пыр ыстӧмӧн либӧ шыӧдчӧмын индӧм электроннӧй пошта инпас серти электроннӧй документӧн велӧдан организацияын шыӧдчӧм да документъяс пасъян лунсянь 3 уджалан лун чӧжӧн.

7. Индивидуальнӧя бӧрйӧ велӧдан организацияӧн лӧсьӧдӧм комиссия (водзӧ – Комиссия).  Комиссияӧ пырысь лыдсӧ, сылысь уджалан да помшуӧмъяс примитан ногсӧ (сы лыдын бур (паныда) помшуӧм примитан подувъяс), помшуӧмъяс примитан кадколастъяссӧ, сы лыдын индивидуальнӧя бӧрйӧм вылӧ документъяс видлалан ногсӧ, велӧдчысьяслӧн бать-мамлы (оланпас серти петкӧдлысьяслы) примитӧм помшуӧмъяс йылысь уведомлениеяс ыстан ногсӧ да кадколастъяссӧ вынсьӧдӧны велӧдан организациялӧн локальнӧй нормативнӧй актӧн да йӧзӧдӧны “Ӧтуввез” юӧр сетан да телекоммуникация везйын сылӧн официальнӧй сайт вылын татшӧм акт примитан лунсянь 3 уджалан лун чӧжӧн.
8.  Велӧдан организацияын индивидуальнӧя бӧрйӧм нуӧдігӧн вензяна  юалӧмъяс бырӧдӧм могысь лӧсьӧдӧны вен видлалан комиссия. Составсӧ, сылысь уджалан ногсӧ, вензяна юалӧмъяс бырӧдан кадколастъяссӧ, вен видлалан комиссияӧн помшуӧмъяс примитӧмсӧ, сы лыдын  велӧдчысьяслӧн бать-мамлы (оланпас серти петкӧдлысьяслы) примитӧм помшуӧмъяс йылысь уведомлениеяс ыстан ногсӧ да кадколастъяссӧ вынсьӧдӧны велӧдан организациялӧн локальнӧй нормативнӧй актӧн да йӧзӧдӧны “Ӧтуввез” юӧр сетан да телекоммуникация везйын сылӧн официальнӧй сайт вылын татшӧм акт примитан лунсянь 3 уджалан лун чӧжӧн.

9. Индивидуальнӧя бӧрйӧм прӧйдитысь велӧдчысьясӧс примитан, вуджӧдан кадколастъяссӧ да пӧрадоксӧ вынсьӧдӧны велӧдан организациялӧн локальнӧй нормативнӧй актӧн да йӧзӧдӧны “Ӧтуввез” юӧр сетан да телекоммуникация везйын сылӧн официальнӧй сайт вылын татшӧм акт примитан лунсянь 3 уджалан лун чӧжӧн.

10. Сэк, кор эм прӧст местаяс, велӧдан организацияӧ велӧдчысьӧс примитӧны мӧд велӧдан организацияысь, кодъяс збыльмӧдӧны лӧсялана тшупӧда ӧтувъя велӧдан уджтас.

